
কালচক্ৰ ।

“বোম বোম হর হর” শব্দ দূরান্তরে প্রতিধ্বনিত হইতেছে। গঙ্গাবক্ষে উৰ্ম্মিমালা শশধরের প্রতিবিম্ব বুকে ধরিয়া আনন্দে নাচিতেছে,—সুনীল অনন্ত আকাশে অসংখ্য তারকারাজি হাসিতেছে । শ্ৰান্ত রবীন্দ্ৰনাথ অচিরাৎ নিদ্রিত হইলেন। নিদ্ৰাযোগে রবীন্দ্রনাথ এক অপূর্ব স্বপ্ন দেখিলেন ;-যেন তিনি এক অজানা স্থানে আসিয়াছেন, —সম্মুখে বিস্তীর্ণ স্রোতস্বিতী প্রবাহিতা-পশ্চাতে গগনস্পৰ্শী পৰ্বতমালা—নদীতটে বিস্তৃতশাখ ফল-ভীবনত পাদপশ্রেণী ; স্রোতস্বতীর কুলুকুলুধ্বনি, বসন্তপবনবাহি? অঙ্কুট কোকিল-কাকলী, নববিকশিত কুসুম-সৌরভো রবীন্দ্ৰেব প্ৰাণ ভরিয়া উঠিল, রবীন্দ্ৰ সব ভুলিয়া গেলেন। কিয়ৎক্ষণ পরে রবীন্দ্রনাথ দেখিলেন নদীবক্ষে এক ক্ষুদ্র তরণী ক্ষেপণী সাহায্যে বাহিত হইয়া তাহারাই দিকে অগ্রসর হইতেছে। রবীন্দ্রনাথ তরণীর আরোহী দিগকে দেখিবার জন্য উৎসুক হইলেন । ক্রমেই তরণী নিকটস্থ হইল ; সোৎসুকে রবীন্দ্ৰনাথ চাহিয়া দেখেন, সেই তরণীমধ্যে র্তাহার সেই হারানিধি পুত্র অমরেন্দ্ৰনাথ এবং অমরেন্দ্রের পার্থে তাহারই সমবয়স্ক একটী বালক । রবীন্দ্র ব্যগ্ৰভাবে তাহার পুত্রকে কোলে লইবার জন্য নদীগর্ভে ছুটলেন । তিনি যতই অগ্রসর হন, স্রোতস্বতীর সলিলরাশি যেন ততই সরিয়া যাইতে লাগিল । ক্রমাগত ছুটিয়া রবীন্দ্রনাথ ক্লান্ত হইয়া বসিয়া পড়িলেন। নদী যেন অধিকতর ৰিস্তৃত হইয় তাহার নিকটবৰ্ত্তী হইতে লাগিল-তরণী আরও নিকটে আসিল । যেন অমরেন্দ্র রবীন্দ্রনাথকে ডাকিলেন-“বাবা ” রবীন্দ্ৰনাথ হর্ষে বিষাদে আত্মহারা হইলেন। আবেগপূর্ণ স্বরে ডাকিলেন—“বাবা অমর। এতদিন পরে বুড়ো ব্যাপকে মনে পড়েছে ? বাবা, যখন এসেছিস
(t )

		 এই পাতা শেষ সম্পাদিত হয়েছে ০৪:১৭টার সময়, ২৮ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

